
EGZIJANS POU AYERASYON POU SÈVIS ESPESYALITE NAN ZONG 

DOKIMAN GID POU KONTRAKTÈ AK PWOFESYONÈL KONSEPSYON 

 
Entwodiksyon 
 
Depatman-Deta Eta New York, adopte yon nouvo règleman ki egzije tout biznis ki ofri sèvis maniki 
ak pediki pou yo enstale ayerasyon ki respekte estanda ayerasyon mekanik pou salon bote ki te 
resevwa kontravansyon dapre Kòd Mekanik Entènasyonal 2015 (2015 International Mechanical 
Code, “2015 IMC”). Nou mete yon kopi dispozisyon enpòtan 2015 IMC nan Apandis A. Estanda 
sa yo entwodui nan Kòd Inifòm Eta New York pou Prevansyon Dife ak pou Konstwiksyon (New 
York State Uniform Fire Prevention and Building Code). Règleman yo egzije pou tout biznis ki 
la deja epi ki ofri sèvis maniki ak pediki pou yo satisfè estanda ayerasyon yo anvan ane 2021. 
Tout nouvo biznis ki aplike pou yon lisans nan dat 3 oktòb 2016 oswa apre dat sa a, ap bezwen 
konfòme yo avèk menm egzijans yo nan moman biznis lan louvri. 
 
Estanda ayerasyon an egzije pou biznis yo bay ase ayerasyon, tankou lè deyò ak lè rejè, yon 
fason pou kontaminan nuizib yo, vapè yo ak patikil yo kapab degaje lwen kliyan yo ak travayè 
yo. Règleman yo egzije tou pou biznis yo gen yon sistèm degajman lokal (ki vle di sistèm kaptaj 
nan sous) nan chak estasyon maniki ak pediki pou retire sibstans nuizib nan sous yo. 
 
Dokiman sa a la ap sèvi pou bay kontraktè yo ak pwofesyonèl konsepsyon yo ase enfòmasyon 
pou yo ofri, konsevwa ak enstale kòrèkteman yon sistèm ki satisfè kondisyon ayerasyon yo 
jwenn nan règleman yo ak nan 2015 IMC. Egzanp plan ki respekte egzijans 2015 IMC endike 
nan Apandis B. 
 
Ou ka kontakte Depatman-Deta pou nenpòt kesyon nan nimewo 518-474-4429. 
 
Dispozisyon yo konsènan Ayerasyon  
 
Egzijans Kòd Mekanik 2015 
Kòd Mekanik Entènasyonal 2015 egzije pou gen ayerasyon jeneral (lè fre ak lè rejè) pou salon 
maniki ak sèten egzijans konsènan degajman lokal (sistèm kaptaj nan sous) pou chak estasyon 
pediki ak maniki.  
 
Sikilasyon lè deyò a (lè fre) ki obligatwa dapre 2015 IMC pral depannde yon kantite faktè, tankou 
men pa sèlman; kantite moun ki nan salon bote a, gwosè salon bote a, gwosè kanalizasyon 
ayerasyon yo, kalite sistèm nan, efikasite sistèm distribisyon lè a ak kantite kontaminan nan 
kote kliyan yo ak travayè yo ye. Detay sa yo p ap menm selon yon salon bote ak yon lòt.  

KONTAKTE DEPATMAN-DETA 
Si ou gen nenpòt kesyon sou egzijans pou ayerasyon oswa sou fason pou konfòme ou avèk 
biznis ou, tanpri kontakte Depatman-Deta nan nimewo 518-474-4429. Ou kapab jwenn 
enfòmasyon ak resous siplemantè sou sitwèb nou (www.dos.ny.gov). 

Etap pou Konfòmite (Lòt detay sou chak etap pou swiv): 
 
Etap 1: Evalye sistèm ayerasyon ki la deja epi detèmine kapasite ki la deja ak debi lè a 
Etap 2: Detèmine chanjman ki pral nesesè yo pou satisfè nouvo ayerasyon ak debi ekstraksyon yo 
Etap 3: Detèmine pi bon chwa a pou kalite sistèm degajman lokal yo (sistèm kaptaj nan sous) 
ki dwe itilize 
Etap 4: Detèmine pi bon chwa jeneral yo pou salon bote a 
 
Etap 1: Evalyasyon Sistèm Ayerasyon ki La Deja 
 
Premye etap pou detèmine ki travay ki obligatwa pou fè sistèm ki la deja konfòme li se fè yon 
evalyasyon sistèm ki la deja a. Yon evalyasyon ap gen ladan toudabò kapasite ayerasyon ak sistèm 
degajman ki la deja. Etap sa a ap detèmine kantite lè k ap bouje nan moman an andedan sistèm 
ki la deja tankou, kantite lè deyò (lè fre), kantite lè ki retounen ak kantite lè rejè. Ou kapab 
reyalize sa depi ou revize plan rekòlman, jwenn rapò balansman lè ki la deja, oswa pran lekti 
lè sistèm ki la deja yo. Lè ou detèmine kapasite sistèm ki la deja a, w ap detèmine nouvo 
egzijans yo.  
 
Etap 2: Detèmine egzijans yo pou Ayerasyon ak Degajman: 
 
Anvan nou dekri Etap 2, men kèk tèm ki enpòtan: 
 

 
Definisyon: 
 
SALON MANIKI. Vle di bilding, oswa pòsyon nan yon bilding, kote yo ofri 
oswa bay sèvis espesyalite nan zong. 
 
SISTÈM KAPTAJ NAN SOUS. Yon sistèm degajman mekanik yo 
konsevwa ak konstwi pou kapte kontaminan lè nan sous yo epi pou 
degaje kontaminan sa yo nan atmosfè deyò a. 

 

 
 

Kondisyon yo: 
 

1. Egzijans pou ayerasyon: Yon sistèm ayerasyon ki bay ekoulman lè deyò ak lè rejè 
nan yon ritm ki pa mwens pase pi gwo: 

  
a) estanda ayerasyon pou salon maniki jan sa endike nan Seksyon 401 ak 

403 2015 IMC, oswa  
b) 50 pye kib pa minit pou chak estasyon maniki ak pediki nan salon maniki a 

2. Egzijans degajman espesyal: Yon sistèm degajman lokal (sistèm kaptaj nan sou) 
ki gen omwen yon vav, ki kapab degaje omwen 50cfm, nan chak estasyon maniki 
ak pediki. Chak vav degajman ta dwe: 

a) enstale nan izin nan, epi se fabrikan an estasyon maniki ak pediki a ki dwe 
enstale li; oswa 

b) enstale anplas nan yon kote ki pa pi plis pase 12 pous sou plan orizontal 
epi pa pi plis pase 12 pous sou plan vètikal apati pwen aplikasyon sibstans 
chimik lan oswa kote yo mete zong kliyan an lè y ap bay sèvis espesyalite 
nan zong. 

 
Ritm degajman nan sistèm sa yo dwe fasilite yo aplike ekoulman degajman an ki 
obligatwa dapre Tablo 403.3.1.1 2015 IMC. Tanpri gade egzanp ki anba la yo sou 
fason sistèm degajman lokal la (sistèm kaptaj nan sous) sèvis yon estasyon maniki 
ak pediki. 

 
3. Sistèm Ayerasyon ak Degajman Ekilibre. Ekilibre nan yon mannyè pou bay lè deyò 

nan yon ritm ki egal a ritm degajman an; 
 

4. Operasyon sistèm nan: Sistèm nan dwe opere toutan lè gen nenpòt moun oswa kèk 
moun nan salon maniki pediki a.  

 
Anba la a se chema yon sistèm ayerasyon jeneral ki montre diferan eleman ki travay ansanm 
kòm yon sistèm ayerasyon konplè ki sèvi yon salon maniki.  

Etap 3: Detèmine pi bon chwa a pou kalite Sistèm Degajman Lokal yo (Sistèm Kaptaj nan 
Sous) ki dwe itilize nan chak estasyon pediki ak maniki 
Selon plan estasyon maniki yo ki nan salon bote a, ekspozisyon miray andedan, ak sistèm 
degajman ki la deja, ka gen anpil chwa ki disponib pou konfòme ou avèk egzijans degajman 
lokal yo.  
 
Men kèk chwa Sistèm Degajman Lokal (Sistèm Kaptaj nan Sous): 

1. Yon nouvo estasyon maniki ki gen ayerasyon izin nan enstale; oswa 
2. Yon estasyon maniki ki la deja epi ki gen yon vav degajman ki enstale anplas; oswa 
3. Yon sistèm degajman lokal ki enstale anplas yo itilize avèk yon tab modifye ki la deja; 

oswa 
4. Yon sistèm kaptaj nan sous endepandan ou achte kòm yon diplis nan yon estasyon.  

 
Nan chak nan chwa ki endike anwo a, sistèm degajman lokal yo dwe degaje sou deyò swa apa 
oswa gwoupe ansanm nan yon degajman komen. 
 
 
 
 
 

 
 
 
 
 
 
 
 

Modèl Estasyon Maniki ki gen Degajman Lokal  
izin nan enstale (Sistèm Kaptaj nan Sous) 

 
Nouvo Estasyon Maniki ki Gen Ayerasyon Enstale  
Yon tab ki ayere se yon tab ki gen yon vantilatè ki rale vapè ak patikil chimik yo nan yon 
kanalizasyon epi anpeche yo antre nan atmosfè sal la. Yon tab ki ayere se yon egzanp degajman 
lokal paske li anpeche sibstans chimik toksik rive nan zòn respirasyon travayè maniki yo ak kliyan 
yo. Tab ki ayere a dwe konsevwa pou voye lè ki kontamine a deyò, men pa andedan salon bote a.  

 
 
 
 
 
 
 
 
 

Fas ak chikàn 
kouran lè k ap 
desann 

Vantilatè santrifij 

sou deyò 

Espas 
Travay Kanalizasyon 

Estasyon 
Maniki 

Deyò 

DEGAJMAN KI 
OBLIGATWA 

Estasyon Ayere ki Gen 
Vantilatè Enstriktè 



VENTILATION REQUIREMENTS FOR NAIL SPECIALTY SERVICES - HT 
 

Page 5 of 22  NYS Department of State 9/23/2016 
 

 
 

 
 

 
 
 
 

 
 
 
 
 
 
 

 
 

Estasyon Maniki ki la deja epi ki 
gen yon Vav Degajman ki enstale Anplas 
Yon kiv fiks oswa mobil ki konekte avèk yon kanalizasyon degajman se yon modèl sistèm 
degajman lokal (sistèm kaptaj nan sous). Ou kapab mete yon kiv mobil nan chak estasyon sou 
zong yo (men oswa pye) k ap resevwa sèvis la, epi l ap kapte vapè chimik yo nan sous yo pou 
degaje yo sou deyò.  

Asire omwen 50 CFM lè ap deplase 
nan kouran lè k ap desann nan tab 
la pou elimine sibstans chimik yo, 
men plis ka nesesè dapre 
konsepsyon an.  
 

 
Modifikasyon yon Tab ki La Deja 
Pou chanje yon tab kote yon kliyan ye deja pou mete li nan yon tab ki ayere, fè yon penetrasyon 
nan anlè tab la pou kite lè (antre ki rele fas kouran lè k ap desann). Ou ta dwe mete fas kouran 
lè k ap desann nan sou bò tab teknisyen an. Kouvri ouvèti a avèk yon kouvèti ki tankou yon griy 
(oswa plak ki gen anpil ti twou). Bò tab kliyan an ta dwe se enpe pi wo pase sou kote teknisyen 
an. Sa ap pèmèt men kliyan an pann sou fas kouran lè k ap desann nan epi toupre otank posib 
avèk ayerasyon degajman lokal la (gade Figi ki anba la a).  
 

                       

 
 
 
 
 
 
 
 
 
Modèl yon sistèm kaptaj nan sous (degajman lokal) pou yon estasyon pediki: 

 
 
 
 
 
 
 
 
 
 
 
 
 
 
 
 
 
 

Estasyon Pediki ki Bati nan Ayerasyon ki konekte sou deyò 

Estasyon Pediki ki Degajman ki Enstale Anplas 

 
Etap 4: Detèmine pi bon chwa jeneral yo pou salon bote a.  
Sistèm ayerasyon ki la deja ak konfigirasyon espas ki la deja, ansanm avèk bidjè, ap detèmine 
chwa ki disponib yo pou salon bote a. Men kèk lòt atik pou konsidere: 
 

 Gwosè ak aparans kanalizasyon ak ekipman ki ekspoze 
 Preferans pou ekipman andedan ak deyò 
 Kòd ak estanda 
 Chaj refwadisman/chofaj 
 Frè eksplwatasyon 
 Frè antretyen 

 
Pi bon chwa pou salon bote a ap depannde bidjè ki disponib ak estetik ou vle yo. 
 
Modèl Aplikasyon: (Itilizasyon Seksyon 4 ki nan 2015 IMC – Egzijans pou 
Ayerasyon) 
 
Yon Salon Maniki ki gen yon sipèfisi 100 pye kare sèvi avèk yon inite tretman lè anlè twati zòn 
senp pou chofaj ak refwadisman avèk griy rejis nan distribisyon nan plafon ki gen kanalizasyon 
ak griy retou nan plafon. 

 
Tanpri Sonje: Modèl sa a se pou yon sistèm zòn senp, epi ou dwe fè etap siplemantè pou lòt kalite 
sistèm yo. Tanpri gade seksyon 403 ki nan 2015 IMC. 

ETAP EN: Detèmine Chaj Moun ki nan Salon Bote (Pz) pou espas la 
 
Nan Tablo 403.3.1.1 Dansite Okipan pou yon salon maniki se 25 moun pou chak 1000 sf. 
 
Pz = 1000 ft2 x 25 = 25 okipan 

 
ETAP DE: Detèmine Ekoulman Lè Deyò pou Zòn Respirasyon an (Vbz) 
 

 

Vbz = RpPz + RaAz   (Ekwasyon 4-1) 
 
Ki kote: 
Az = Sipèfisi planche zòn: sipèfisi nè planche ki ka pran moun nan espas la 
oswa espas yo ki nan zòn nan. 
 
Pz = Popilasyon zòn: kantite moun nan espas la oswa espas yo ki nan zòn 
nan. 
 
Rp = Kantite lè deyò a pou moun yo: kantite lè k ap sikile deyò a ki nesesè 
pou chak moun nan Tablo 403.3.1.1. 
 
Ra = Kantite lè deyò a pou Sipèfisi a: kantite lè k ap sikile deyò a ki nesesè 
pou chak inite nan Tablo 403.3.1.1. 

 
 

 
Debi Ayerasyon Minimòm (Tablo 403.3.1.1 – 2015 IM) 

 
Klasman Okipasyon Dansite Okipan 

(#1000 FT2) 
Kantite Lè k 
ap Sikile Deyò 
a pou Moun 
yo nan zòn 
Respirasyon an 
Rp CFM/Moun 

Kantite Lè k ap 
Sikile Deyò a pou 
Sipèfisi a nan zòn 
Respirasyon an 
Rz CFM/FT2 

Kantite Lè k ap Sikile 
pou Degajman 
CFM/FT2 

Salon Bote 25 20 0.12 0.6 
Salon Maniki 25 20 0.12 0.6 

Pou nòt anba paj yo ale nan 2015 IMC Tablo 403.3.1.1 
 

 
 

Nan Tablo 403.3.1.1 
 Rp = 20 CFM/Moun  Ra = 0.12 CFM/Pye Kare 
 
Ou kapab rezoud ekwasyon 4-1: 
 
Vbz = RpPz + RaAz 

 
 Vbz = (20 cfm/moun x 25 moun) + (0.12 cfm/ft2 x 1000 Pye Kare)  
  

Vbz = (500) + (120) = 620 CFM 

TWAZYÈM ETAP:  Detèmine Sikilasyon Lè Deyò Zòn nan (Voz) 
 
  

 
Voz = Vbz/Ez               Ekwasyon 4-2 

 
Ez = Efikasite Distribisyon Lè Zòn 

 
Tablo 403.3.1.1.1.2 

EFIKASITE DISTRIBISYON LÈa,b,c,d 
KONFIGIRASYON DISTRIBISYON LÈ Ez 

Alimantasyon lè fre nan plafon oswa planche  1.0e 

Alimantasyon lè cho nan plafon oswa planche ak rannman 
planche 

1.0 

Alimantasyon lè cho nan plafon ak rannman plafon 0.8f 

Alimantasyon lè cho nan planche ak rannman plafon 0.7 

Lè konpansasyon ki asire nan kote opoze sal la nan 
degajman ak/oswa rannman 

0.8 

Lè konpansasyon ki aspire toupre pozisyon degajman 
ak/oswa rannman 

0.5 
 

Pou SI: 1 pye = 304.8 mm, 1 pye pa minit = 0.00506 m/s, 
°C = [(°F) – 32]/1.8. 

a. "Lè frèt" se lè ki pi frèt pase tanperati espas la. 
b. "Lè cho" se lè ki pi cho pase tanperati espas la. 
c. "Plafon" gen ladan nenpòt pwen ki anlè zòn respirasyon an. 
d. "Planche" gen ladan nenpòt pwen ki anba zòn respirasyon an. 
e. Efikasite distribisyon lè zòn 1.2 dwe fasil pou sistèm ki gem alimantasyon lè frèt 

nan planche a ak rannman plafon, depi ayerasyon deplasman velosite ba reyalize 
sikilasyon lè nan yon sèl direksyon ak estratifikasyon tèmik. 

f. Efikasite distribisyon lè nan zòn 1.0 dwe fasil pou sistèm ki gen rannman lè cho 
nan plafon, depi tanperati lè alimantasyon an pi piti pase 15°F anwo tanperati espas 
la epi depi jè lè alimantasyon a rive nan limit 4½ pye nivo planche a. 

 

 
 
 
 

Nan Ekwasyon 4 -2: 
Voz = Vbz/Ez 
 

  Nan etap anvan an: Voz = 620 cfm 
   
  Nan Tablo 403.1.1.1.2 (Dapre alimantasyon lè plafon an rannman plafon) 

Mòd Refwadisman: Ez = 1.0 Voz = 620 CFM 
Mòd Chofaj: Ez = 0.8 Voz = 775 CFM 

   
 
  Kantite Lè Deyò ki Obligatwa: 

Vot = Voz = 775 CFM 

Nan pifò ka yo, lè deyò ki obligatwa a ap reprezante faktè desizyon an anrapò avèk ekilib sistèm 
nan. Sizoka kantite lè rejè a pi gwo pase kantite lè deyò ki obligatwa a, kantite sa a ta dwe ajiste 
pou kreye yon sistèm ki ekilibre. Nan ka sa a, ta gen apeprè 16 tab (a cfm yo chak =) nan espas 
pou gen debi ekstraksyon ki depase kantite lè deyò ki obligatwa a. Si sa se te ka yo, kantite lè 
deyò a ta dwe ogmante. 
 
Detèmine kantite estasyon nan Salon Bote a: 

 
8 Estasyon Maniki ak 2 Estasyon Pediki 
 
Degajman ki Obligatwa = 10 estasyon x 50 cfm = 500 CFM Degajman 
 

Chak degajman ka kanalize apa oswa melanje avèk lòt degajman yo epi kanalize sou 
deyò. Pou sistèm ki la deja, evalyasyon an ta dwe detèmine si lè deyò ki la deja 
a apwopriye epi si degajman jeneral ki la deja dwe ajiste oswa modifye poutèt sa. 

Tcheke Lis pou Enjenyè / Kontraktè Mekanik yo: 

Evalyasyon Sistèm ki la deja 
 

 1. Sipèfisi planche Salon Bote (sipèfisi an pye kare- SF) _____________ 

 1a. Kantite lè rejè ki la deja (cfm) nan salon bote a _____________ 
 

 1b. Kantite lè (fre) deyò ki la deja (cfm) nan salon bote a _____________ 
 

 1c. Kantite Estasyon Pediki ak Maniki ___________ 
 

Ayerasyon ki obligatwa ak debi ekstraksyon yo 

 2. Kantite lè deyò Zòn Respirasyon ki kalkile _________________(Vbz) 
  
 2a. Efikasite Distribisyon Zòn (Ez; Tablo x) ________________ 

 
 2b. Kantite lè Deyò ki Kalkile (Voz; Ekwasyon x) _______________ 

 
 2c. Sistèm Zòn Senp nan Salon Bote (Vot = Voz) _______________ 

 
 2d. Si Anpil Zòn oswa 100% Lè Deyò – Ale nan Seksyon 2015 IMC 

 
 2e. Degajman total ki obligatwa pou estasyon maniki ak pediki  

yo (Atik (1c) x 50 cfm) ________ 
 

 3. Si li obligatwa, kantite lè deyò a modere 
 

 4. Konsepsyon an konfòm avèk tout Kòd Lokal, Kòd Leta ak Kòd Federal ki anvigè. 
 

 5. Konfime konsepsyon sistèm ki rekòmande a konsidere tout estasyon travay 
maniki ak pediki yo 
 

 6. Asire konsepsyon sistèm ki rekòmande a, lè l ap fonksyone, pa depase nivo 
bwi 5 Sòn (51 dBa) ki sijere pou estasyon travay la 

Règleman yo 
 
Nan ka yon salon maniki, yon sistèm ayerasyon mekanik ki konfòm avèk “Kòd Mekanik 
Entènasyonal 2015” (Dat Piblikasyon an: 30 Me 2014, Twazyèm Enpresyon), International 
Code Council, Inc. pibliye, epi selon modifikasyon Sipleman Kòd Inifòm 2016 Estanda ak Kòd 
Konstwiksyon Eta New York (NYS Building Standards and Codes 2016 Uniform Code 
Supplement) fè (ki endike annapre kòm “2015 IMC”) tankou li:  

 
(i) gen kapasite pou bay sikilasyon deyò nan yon ritm ki pa pi piti pase pi gwo  

 
(a) estanda ayerasyon pou salon maniki jan sa endike nan Seksyon 
401 ak 403 2015 IMC, oswa  
 
(b) 50 pye kib pa minit pou chak estasyon maniki ak pediki nan salon 
maniki a 

 
 (ii) gen ladan yon sistèm degajman mekanik ki: 

 
(a) konsevwa ak konstwi pou kapte tout vapè chimik, gaz, pousyè ak lòt 
kontaminan lè nan sous yo, epi pou degaje kontaminan sa yo nan 
atmosfè deyò a; 

 
(b) gen omwen yon vav degajman pou chak estasyon maniki ak pediki (se 
fabrikan estasyon maniki oswa pediki a ki dwe enstale chak vav degajman 
oswa chak vav degajman dwe enstale anplas nan yon kote ki pa mezire pi 
plis pase 12 pous sou plan orizontal epi ki pa mezire pi plis pase 12 pous 
sou plan vètikal apati pwen aplikasyon chimik oswa kote travayè yo mete 
zong kliyan yo lè y ap bay yon sèvis espesyalite nan zong); 

  
(c) gen kapasite pou degaje nan salon maniki a nan yon ritm ki pa piti pase 
pi gwo (1) estanda ayerasyon pou salon maniki yo jan sa endike nan 
Seksyon 401 ak 403 ki nan 2015 IMC oswa (2) 50 pye kib pa minit pou 
chak estasyon maniki nan salon maniki a; 
 
(d) degaje tout lè rejè ki soti nan salon maniki a (tankou men pa sèlman 
tout vapè chimik ak gaz, pousyè, ak lòt kontaminan lè ak odè ki pwodui 
oswa soti nan sèvis espesyalite zong) nan atmosfè deyò a, avèk chak 
dechaj degajman ki nan yon pwen kote li p ap lakòz yon deranjman 
pou lòt moun yo epitou kote lè ki degaje a (tankou men pa sèlman vapè 
chimik ak gaz, pousyè, ak lòt kontaminan lè ak odè) pa kapab aspire fasil 
nan eleman lè ki antre sistèm ayerasyon an; epi 

(e) degaje tout lè rejè ki soti nan salon maniki a (tankou men pa sèlman 
tout vapè chimik ak gaz, pousyè, ak lòt kontaminan lè ak odè ki pwodui 
oswa soti nan sèvis espesyalite zong) nan yon mannyè ki asire pa gen pati 
nan lè degajman an ki dwe re-sikile nan salon maniki a oswa nan nenpòt 
lòt espas ki nan bilding nan, oswa ki transfere nan nenpòt lòt espas ki nan 
bilding nan; 
 

 (iii) ekilibre nan yon mannyè pou bay lè deyò nan yon ritm ki egal a ritm 
degajman an; epi 

 
 (iv) opere nan oswa anwo ritm sikilasyon alimantasyon lè deyò minimòm ki 
endike nan sou-paragraf (i) paragraf sa a ak nan oswa anwo debi ekstraksyon 
minimòm ki endike nan kondisyon (c) sou-paragraf (ii) paragraf sa a toutan 
lè salon maniki a gen nenpòt moun oswa kèk moun ladan.  
 

(C) Pa gen estanda oswa egzijans ki endike nan paragraf (6) sou-divizyon (b) seksyon 
sa a ki dwe konsidere kòm estanda oswa egzijans ki ranplase, modifye oswa afekte 
nenpòt estanda oswa egzijans siperyè oswa ki gen plis restriksyon ki anvigè pou aktivite 
amelyorasyon aparans ak/oswa pou bilding yo. Si ou pa konfòme ou avèk estanda oswa 
egzijans siperyè oswa ki gen plis restriksyon sa ka yon vyolasyon lòt lwa oswa règleman 
ki anvigè, tankou, jan sitiyasyon an ka ye, Kòd Inifòm Leta pou Prevansyon Dife ak pou 
Konstwiksyon, Kòd Konstwiksyon Vil New York (New York City Construction Code), lòt 
kòd konstwiksyon, Kòd Endistriyèl Leta (State Industrial Code) oswa estanda 
anviwònman. 

Appendix A 

Appendix B 

These pictures and design plans are only examples of the different systems which might be available for the salon. 
Please consult with an appropriate professional to determine what systems might work best for you.

